MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 79


L-Erbgħa, 14 ta’ Jannar, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.11 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Ramona Attard, l-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Naomi Cachia (sostituta tal-Onor. Amanda Spiteri Grech), l-Onor. Mark Anthony Sammut (sostitut tal-Onor. Mario de Marco), l-Onor. Edward Zammit Lewis (sostitut tal-Onor. Alex Muscat)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħat Nri 77 u 78, li saru fid-29 ta’ Ottubru 2025 u fis-26 ta’ Novembru 2025, rispettivament, ġew ikkonfermati.

KORRISPONDENZA 

Iċ-Chairman informa lill-Kumitat li kien irċieva din il-korrispondenza:

Email, datata 31 ta’ Ottubru 2025, mibgħuta mis-Sur Joseph Caruana, Kummissarju għat-Taxxa u d-Dwana, b’risposta għal informazzjoni mitluba minnu mill-Kumitat f’Laqgħa 76. (Dok. 231)

Email, datata 2 ta’ Novembru 2025, mibgħuta mill-Uffiċċju Nazzjonali tal-Verifika, b’risposta għat-talba li saritu mill-Onor. Alex Muscat rigward it-termini ta’ riferenza tal-audit investigattiv dwar l-Aġenzija Identità. (Dok. 232)

Email, datata 19 ta’ Novembru  2025, mibgħuta mill-Ministeru għal Għawdex u l-Ippjanar, b’risposta għal domanda li saret mill-Kumitat dwar pubblikazzjoni ta’ informazzjoni. (Dok. 233)

Dwar l-aħħar korrispondenza l-Kumitat qabel li jintalab il-bażi tal-parir li ngħata dwar liema mill-informazzjoni, li ngħatat fl-email mibgħuta mill-Ministeru fit-30 ta’ Settembru 2025, kienet ta’ natura kummerċjalment sensittiva.

Il-Kumitat qabel li l-korrispondenza kollha tiġi mtella’ fuq il-website tal-Parlament.

INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL – PREŻENTAZZJONI MILL-UFFIĊĊJU NAZZJONALI TAL-VERIFIKA (Dok. 234)

Iċ-Chairman stieden lis-Sur Charles Deguara, Awditur Ġenerali, sabiex jagħmel il-preżentazzjoni tiegħu dwar ir-rapport. (Dok. 235)

Kien hemm preżenti wkoll, u ħa sehem fid-diskussjoni, is-Sur Keith Mercieca, Assistent Awditur Ġenerali.

Matul id-diskussjoni l-Uffiċċju Nazzjonali tal-Verifika ġie mitlub mill-Kumitat sabiex jippreżenta s-segwenti informazzjoni:

· Minn fejn ġiet miksuba l-pjanta ippubblikata f’paġna 41 tar-rapport taħt diskussjoni;
· Jekk il-periti mqabbda mill-Uffiċċju Nazzjonali tal-Verifika għamlux survey tas-sit in kwestjoni; u
· Kopja tat-terms of reference li ngħatat mill-Uffiċċju Nazzjonali tal-Verifika lill-periti li għamlu l-valutazzjonijiet in kwestjoni.

Id-diskussjoni dwar dan ir-rapport kienet interrotta u baqgħet aġġornata.

Fl-3.47 p.m. iċ-Chairman aġġorna l-Kumitat għal nhar l-Erbgħa, 21 ta’ Jannar 2026 fis-2.00 p.m. 

